
DOADE
Comunidade titular: Lugar de Doade (Xirarga, Beariz)
Forma xurídica: MVMC
Superficie: 303 ha
N.º de comuneiras/os: 56 (30 mulleres e 26 homes)
N.º mulleres no órgano de goberno: 2 (de 3)

Muíño da Caldeira 
no rego do Porto  

da Anta

Ponte de Novesoldes

Papuxa do mato 
(Curruca undata)

Marteliños  
(Narcissus cyclamineus)

Queiroga das brañas 
(Erica tetralix)

Síntese histórica

No Antigo Réxime, Doade 
formaba parte da xurisdición 
da Terra de Montes, baixo o 
señorío da Igrexa composte-
lá. Doade foi neste período 
unha encrucillada estratéxi-
ca, ao confluír neste punto a 
vereda que unía Ourense con 
Pontevedra polo Carballiño e o  
“camiño breeiro” que percor-
re lonxitudinalmente a Serra 
do Suído. O tráfico constante 
de arrieiros, melcheiros e tra-
tantes explica a implantación 

neste punto dunha feira que 
durante séculos se celebrou no 
“Campo das Sardiñas” e que 
aínda hoxe ten lugar o día 9 de 
cada mes. Doade é especial-
mente coñecido polo seu pol-
bo á feira, cocido por polbeiras 
de Arcos coa auga da fonte do 
Farauto. Coma outros da súa 
contorna, o monte de Doade 
pasou ás mans do Patrimonio 
Forestal do Estado até a súa 
clasificación como veciñal en 
man común en 1976.

E CONTRIBUCIÓNS

CONTEXTO
Situación

O monte encóntrase ao nor-
dés da Serra do Suído, con 
altitudes comprendidas entre 
os 600 e os 862 m. Compren-
de dúas áreas, sendo a máis 
extensa a de Lama Cega, ao 
oeste, que inclúe a cimeira do 
Suído entre a Portela da Cruz 
e a Cima do Carballo, onde se 
sitúa o aeródromo de Beariz, 
e a súa encosta oriental até 
o rego do Porto da Anta, na 
bacía alta do río Doade. Ao 
leste, a zona de Bisticobo com-
prende unha cimeira situada 
entre o río do Batán e o rego 
de Munín. Doade está situado 
a 4,5 km da cabeceira munici-
pal, a 25 km de Ponte Caldelas 
e a 34 km do Carballiño.



VALORES DE  
CONSERVACIÓN
O monte veciñal linda na Por-
tela da Cruz coa ZEC Serra do 
Cando, sendo un importante 
corredor ecolóxico en plena 
dorsal galega entre este espa-
zo coa ZEC Serra do Candán 
e a Serra do Suído, proposto 
como LIC en 2008. A Serra do 
Suído, incluíndo o territorio de 
Doade, foi proposto para a 
súa declaración como paisaxe 
cultural polas características 
derivadas da continuidade de 
aproveitamentos agrosilvo-
pastorais tradicionais.

Na parte máis alta do monte 
de Lama Cega existen nume-
rosas nacentes asociadas a 
brañas e importantes áreas 
con mato higrófilo. Neste eco-
sistema encóntranse hábitats 
de turbeiras (7110*) e queiro-
gais húmidos (4020*) con pre-
senza de esfagnos (Sphag-
num sp.), orquídea maculada 
(Dactylorriza maculata), or-
balliña (Drosera rotundifolia), 
árnica (Arnica montana) e 
marteliños (Narcissus cycla-
mineus), esta última incluída 
no Catálogo Galego de Espe-
cies Ameazadas. Nos aflora-
mentos de rochedos (8230) 
aparecen réptiles como o la-
garto das silveiras (Lacerta 
schreiberi). 

Carballeira de Porto Espiño

Turbeira con Narthecium ossifragum

Os sete regueiros que nacen 
no alto do monte desembo-
can no rego do Porto de Anta, 
que forma un bosque de ri-
beira (91E0*) ben conservado 
no que se poden observar 
anfibios como a ra patilonga 
(Rana iberica), a ra vermella 
(Rana temporaria) ou a pín-
tega rabilonga (Chioglossa 
lusitanica). Na zona de Porto 
Espiño e nas proximidades da 
aldea tamén hai unha boa re-
presentación de carballeiras 
maduras (9230).

Entre os mamíferos cabe sa-
lientar a presenza do lobo (Ca-
nis lupus signatus) e diversas 
especies de quirópteros como 
os morcegos grande e peque-
no de ferradura (Rhinolophus 
ferrumequinum e Rhinolo-
phus hipposideros) ou o de 
orella fendida (Myotis emar-
ginatus). No grupo das aves 
está constatada a presenza 
de papuxa do mato (Curruca 
undata), tartaraña cincenta 
(Circus pygargus) e a gata-
fornela (Circus cyaneus), con 
visitas ocasionais da aguia real  
(Aquila chrysaetos).

Entre o patrimonio cultural, 
destaca a necrópole das má-
moas da Cima do Carballo 
na parte alta da serra, con-
tigua ao camiño breeiro, así 
como numerosos elemen-

tos de arquitectura popular, 
como muíños ou pontellas, 
destacando a ponte de Nove-
soldes, de orixe medieval, así 
como os canastros, eiras de 
malla e fontes ou lavadoiros 

de propiedade comunitaria. No 
monte veciñal tamén existen 
numerosos vestixios de anti-
gas explotacións mineiras de 
estaño, nas que existen varias 
colonias de quirópteros.



Rego do Porto da Anta

BOAS PRÁCTICAS
Recuperación do patrimonio 
cultural

A comunidade vén traballando 
para a protección, divulgación e 
transmisión do patrimonio cultu-
ral, material e inmaterial, a través 
da organización de actividades 
de diverso tipo. Entre 2019 e 2020 
organizáronse xunto do colectivo 
Capitán Gosende varias xornadas 
de investigación e catalogación 
de elementos patrimoniais, incluí-
do microtoponimia, organizan-
do tamén andainas divulgativas. 
Recentemente, comezáronse a 
organizar xornadas de volunta-
riado para acondicionar o ac-
ceso a varios muíños, as pontes 
da Portafeixa e de Novesoldes, 
cos seus camiños empedrados, 
o pontillón do Porto Espiño e ou-
tros elementos como fontes e la-
vadoiros. Tamén se organizaron 
roteiros para poñer en valor este 
patrimonio e fortalecer o vínculo 
entre o territorio e a comunidade 

traballos de inventariado de 
hábitats e especies de interese 
para a conservación mediante 
xornadas de ciencia cidadá.

Defensa do territorio fronte 
a proxectos destrutivos

A comunidade actuou deci-
sivamente nos últimos anos 
para bloquear un proxecto de 

mina de litio que comprome-
tería as nacentes de auga das 
que obtén a subministración a 
poboación e o servizo de ex-
tinción de incendios que opera 
desde o aeródromo. A comu-
nidade foi a primeira entidade 
en formular alegacións en no-
vembro de 2019 fronte a unha 
primeira tentativa de aprobar o 

Voluntariado ambiental coas Brigadas deseucaliptizadoras

extendida.

Conservación de hábitats

Se ben a xestión pública do mon-
te se centrou nas plantacións de 
piñeiro, a comunidade mantén 
masas de frondosas, especial-
mente no fondo do val do rego 
do Porto de Anta. Estas zonas 
están designadas para a súa pre-
servación integral como espazos 
refuxio da biodiversidade e de im-
portantes servizos ecosistémicos. 
Co obxectivo de incrementar a 
biodiversidade da zona e para di-
minuír o risco de incendios, refo-
restáronse varias das vaguadas 
con bidueiros e castiñeiros. Estes 
cortalumes verdes pretenden 
ademais incrementar a conecti-
vidade entre o fondo do val cos 
queirogais húmidos e turbeiras 
da parte alta da serra. A conser-
vación destes hábitats tamén se 
beneficia da continuidade das 
prácticas de silvopascicultura tra-
dicional, con presenza de gando 
vacún e cabalar en extensivo. 
Actualmente estanse realizando 

Mobilización contra a mina de litio en Doade

Limpeza de eiras e canastros 
mediante voluntariado 
Limpeza de eiras e canastros 
mediante voluntariado

Conservación e patrimonio 
cultural

A preservación do patrimonio 
cultural, material e inmate-
rial, forma parte dunha visión 
holística de conservación da 
natureza. Con frecuencia, a 
conservación do patrimonio 
cultural non se pode realizar 
á marxe da conservación do 
patrimonio natural no que 
este se insire. A noción de 
patrimonio biocultural reco-
ñece os lazos entre diversi-
dade biolóxica e cultural, ou-
torgando especial valor ao 

coñecemento tradicional e 
ás paisaxes culturais. Isto é 
especialmente relevante no 
contexto da conservación 
comunitaria, na que tanto os 
elementos naturais como cul-
turais son compoñentes indi-
visíbeis da identidade local.

proxecto mineiro sen sometelo 
a unha avaliación de impac-
to ambiental. Tamén acordou 
impedir á empresa promoto-
ra do proxecto o acceso ao 
monte veciñal, logo de que a 
asemblea da comunidade se 
posicionase contra o proxecto, 
e organizou diversos eventos 
informativos para a veciñan-
za. En 2024 a empresa tentou 
acceder aos terreos mediante 
unha solicitude de ocupación 
temporal, mais esta non pros-
perou. A comunidade gañou 
notoriedade en 2025 logo de 
que o proxecto mineiro fose 
un dos designados pola Comi-
sión Europea como “proxecto 
estratéxico europeo”.

